
臺語新詩組

266



佳

得 獎 人／張宗正

簡　　歷／ 佇屏東萬丹鄉生長大漢，臺灣南北箍一大輾，最

後寄跤高雄。

報社退休，相信「流目屎撒種子者，欲出歡喜的

聲收割」。

得獎感言／ 接著文化局通知彼工，拄拄仔好是阿母的生日，主辦

單位真𠢕（gâu）揀日子，想起來嘛是有夠趣味！
練習台語文學，是我每一年的工課，講臺語、讀

臺灣歷史、學寫臺語文字，享受母語的韻律佮深

度，生活加誠豐富，日子也加足心適。

感謝評審老師的肯定佮鼓勵。

我對懸山轉來

謙卑跪落平洋　suh一喙

沃落土地的奶水

親像拄拄仔出世的嬰仔

寬寬仔等待春風

珍惜學爬行走的跤跡

天　勻勻仔抹一層 khóng藍

地　沓沓仔穿一領青翠

我　規身軀金滑金滑紅記記  

喙脣留著母親白色的奶汁

充滿旋律、詩句、芳味

佮日頭光做伙落喉

ân-ân 拑（khînn）牢的心願

毋是遙遠的虹

毋是有刺的玫瑰

你心神的溫暖　是我

喙舌的甘甜　是我

記持　是我

思念　嘛是我

你若是欲離鄉拍拚

會記得紮著歌謠　紮著我

滿滿的祝福

予火紅的意志　開闊

你頭前的路程　攑懸

起初的信仰宣講誓言

尊嚴做家己

假使路尾我雙跤無力

面皮攝襇　喙䫌流糍

無閣紅媠鮮沢

向望佇你的心目中

我猶原是值得誇口的冕旒

戴佇智慧的頭殼頂

軁過春夏秋冬

凡勢　我無應該老去

著閣出力釘根湠枝發新穎

開花結果　成做媠氣的景緻

留一嘴文文仔笑的幸福

聽眾人鬥陣吟唱歡喜呵咾

紲接鄉土傳奇故事

這首詩以情意與情義取勝，在本屆臺語詩組的作品中，以臺語母語

書寫一首題為「母語」的母語詩，在先天上，此詩也就有了一層基本

的情感基礎。

情意指的是，對於母語能夠繾之綣之，戀戀不捨母語的舌頭，母語

的音節，母語的聲情；而情義所指的，乃是天地之間，吾人自有生活

的尊嚴與堅持，並且以此惕勵自己。

是以，此詩儘管也有著些許格式上制式化的地方，以及分行斷句處

的某些不夠流暢，仍能以情意與情義取勝，脫穎而出。

評審評語／李長青

